
«ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ ՏՐԱՄԱԴՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	Համաձայն ՀՀ կառավարության 02.06.2016թ. թիվ 581-Ա որոշման (այսուհետ՝ Որոշում)՝ ՀՀ Լոռու մարզ, Վանաձոր քաղաքի Ներսիսյան փողոց N 1 ա (ներկայումս՝ Ներսիսյան փողոց 6) հասցեում գտնվող 266.05 քառ. մետր մակերեսով միահարկ, փայտաշեն մասնաշենքը հետ է վերցվել «Գ. Չաուշի անվան թիվ 24 միջնակարգ դպրոց» պետական ոչ առևտրային կազմակերպությունից  և անհատույց օգտագործման իրավունքով 5 տարի ժամկետով տրամադրվել է «Առաքելություն Հայաստան» բարեգործական հասարակական կազմակերպությանը՝ իր կողմից ներկայացված ծրագրի իրականացման նպատակով:
	Որոշմամբ սահմանված ժամկետի ավարտից և «Առաքելություն Հայաստան» բարեգործական հասարակական կազմակերպության հետ կնքված ոչ բնակելի տարածքի անհատույց օգտագործման պայմանագրի դադարեցումից հետո կրկին ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտե է դիմել «Առաքելություն Հայաստան» բարեգործական հասարակական կազմակերպությունը՝ վերը նշված տարածքը 10 տարի ժամկետով վերջինիս տրամադրելու խնդրանքով՝ ներկայացնելով ՀՀ կառավարության 17.02.2011թ. թիվ 304-Ն որոշմամբ հաստատված կարգի 5-րդ ու 6.2-րդ կետերի պահանջներին համապատասխան ծրագիր:
[bookmark: _GoBack]	Հիմք ընդունելով վերոգրյալը, ինչպես նաև «Գ. Չաուշի անվան թիվ 24 միջնակարգ դպրոց» պետական ոչ առևտրային կազմակերպության կառավարման լիազորությունն իրականացնող մարմնի՝ ՀՀ Լոռու մարզպետարանի համաձայնությունը, ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեն մշակել է «Անհատույց օգտագործման իրավունքով տարածք տրամադրելու մասին» ՀՀ կառավարության որոշման նախագիծը, որով առաջարկվում է ՀՀ Լոռու մարզի Վանաձոր քաղաքի Ներսիսյան փողոց 6 հասցեում գտնվող պետական սեփականություն հանդիսացող 266.05 քառ. մետր մակերեսով տնակն անհատույց օգտագործման իրավունքով 10 տարի ժամկետով տրամադրել «Առաքելություն Հայաստան» բարեգործական հասարակական կազմակերպությանը: 
«Անհատույց օգտագործման իրավունքով տարածք տրամադրելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 4.6 կետով սահմանված սոցիալական պաշտպանությանը միտված դրույթներից, մասնավորապես՝ գնահատվելու են սոցիալական պաշտպանության հաստատություններում խնամվող և դրանցից դուրս գտնվող շուրջ 1000 տարեցների սոցիալական կարիքները, մինչև 2023 թվականը հանրապետության բոլոր մարզերում ստեղծվելու են ցերեկային կենտրոններ՝ յուրաքանչյուրն առնվազն 50 այցելուի հաշվարկով, ճգնաժամային 3 կենտրոն՝ 60 տարեցի համար, բոլոր մարզերում ներդրվելու է տնային խնամքի ծառայություն։ Իրականացվելու է տարեցներին մատուցվող խնամքի ծառայությունների բարելավման և համայնքահենք ծառայությունների ներդրման ու զարգացման ծրագիրը՝ վերանայելով ողջ օրենսդրական դաշտը, ապահովվելու է տարեց մարդկանց համար արժանապատիվ, առողջ և ակտիվ կենսակերպ, բարելավվելու է խնամքի որակը: Շուրջօրյա խնամք և պաշտպանություն իրականացնող և ցերեկային ծառայություններ տրամադրող հաստատություններում կատարվելու են շահառուների արժանապատիվ կենսական պայմանների ապահովման համար անհրաժեշտ բարեկարգման աշխատանքներ: 
